
Mahe Muharram kaunsa mahena hai

Mahe Muharram Islami calendar ka
pahela mahina hai.

Islami Mahine ka Aghaaz kab hota hai?

Islami Mahine ka Aghaaz chand dekhne
ke baad hota hai.

Chand dekhen to kiya Dua padhen?

Jab chand dekhen to ye Dua padhen.

Kya Aap islami date yaad rakhenge?

In Sha Allah English date ke saath Islamic
date bhi yaad rakhenge.

Kya mahe muharram me koi wagiya pesh aaya?

Mahe muharram me kai waqjiyat pesh Aaye, jaise
Allah ta'ala ne Hazrath Moosa (Alaihissalam) ko
Fir'aon se Najaat dilaaya. 1st Muharram ko Hazrath
Umar ki shahadat aur Hazrath Hussain (raziallahu
anhu) ki shahadat ka waqjiya pesh aaya.

Hazrath Umar (raziallahu anhu) ko kis ne shaheed kiya?

Hazrath Umar (razallahu anhu) ko Abu Lulu Fairoz ne
shaheed kiya.

Kya mahe Muharram ki koi fazeelat hai?

Allah ne 4 mahino ko Hurmat waale Mahene
Qaraar diya in 4 mahino mein 1 Muharram bhi hai.

Hurmat waale 4 mahine kaunse hain?

Hurmat waale mahine 4 hain Zul-Qaada,
Zul-Hijja, Muharram, Rajab

Muharram ko Muharram kyun kaha jaata hai?

Muharram ko Muharram is liye kaha jaata hai
ke ye Hurmat waala Mahina hai uski Hurmat ki

wajah se Muharram kaha jaata hai.

Kya Muharram mein Rozon ki koi fazeelat hai?

Rasoolullaah ne farmaya: Ramadhan ke baad

Afzal tareen roze Muharram ke roze hain.
(Muslim -1982)

10 Muharram ke roze ki kya fazeelat hai?

Pyare Nabi ne faramaya: Aashore ke roze se
pichle 1 saal ke gunah maaf hote hain.

Kya Aashore ka roza Hazrath Hussain (raziallahu anhu)
ki shahadat ki wajah se rakhte hain?

Nahi. Aashore ka roza Hazrath Moosa (alahissalam)
ke firaon se najaat ke shukraane ke taur par

rakha jaata hai.

Kya 10 Muharram ko yahoodi bhi roza rakhte hain?

Ji han, 10 Muharram ko yahoodi bhi roza
rakhte hain.

Kya ham sirf 10 Muharram ko roza rakhenge?

Pyare Nabi (sallallahu alaihi wasallam) ne kaha
agar main Aayinda saal zinda rahun to 9 aur10 ko
roza rakhunga. behtar hai 9 aur 10 muharram ko

roza rakhen.

Hazrath Hussain (raziallahu anhu) kaun hain?

Hazrath Hussain (raziallahu anhu) pyare Nabi
(sallallahu alahi wa sallam) ke Nawaase hain.

Hazrate Hussain (raziallahu anhu) ke Abbu ka
naam kya hai?

Hazrate Hussain (raziallahu anhu) ke Abbu ka
naam Hazarte Ali (raziallahu anhu) hai.

Hazrate Hussain (raziallahu anhu) ke Ammi ka
naam kya hai?

Hazrate Hussain (raziallahu anhu) ke Ammi ka
naam Hazarte Fatima (raziallahu anha) tha.

Jab Hazarte Hussain (raziallahu anhu) paida
huwe to Nabi ne kya kiya?

Pyare Nabi ne Khushi ka iz'haar kiya aur 7wen
din baal kaat kar Aqeeqah kiya.

Hazrate Hassan aur Hussain (raziallahu anhuma)
ki jaanib se Aqeeqah mein kitne Bakre (sheep)

Zabah kiye gaye?
2 bakron ko zabaha kiya gaya.

B A e i 0 = 2
Mo nl Sriw A7

Hazrate Hassan (raziallahu anhu) ka pahele kya
naam rakha gaya tha?

Harb rakha gaya phir Nana ne Tabdeel karte
huye Hassan rakha.

Hazrate Hussain (raziallahu anhu) ka pahele
kya naam rakha gaya tha?

Hazrate Hussain (raziallahu anhu) ka naam pahele
Harb rakha gaya tha phir Nana ne tabdeel karte
huye Hussain rakha.

Hazrate Ali (raziallahu anhu) ne apne Teesre
bete ka naam kya rakha?

Hazrate Ali apne Teesre Bete ka naam Harb
rakha lekin nana ne Tabdeel karte huwe
Mohsin rakha.

Hazrate Hussain (raziallahu anhu) ki shakal
kis se milti-julti thi?

Hazrate Hussain (raziallahu anhu) ki shakal pyare
Nabi (sallallahu alahi wasallam) se milti-julti thi.

Pyare Nabi ne Dono Nawaase Hazarte Hassan
aur Hussain ke baare mein kya farmaya?

Pyare Nabi ne Dono Nawaase Hazarte Hassan
aur Hussain ke baare mein kaha ke ye Dono
duniya mein mere phool hain.

Pyare Nabi ne Dono Nawaase Hazarte Hassan aur
Hussain ko kandhun par lekar kya kaha?

Pyare Nabi ne Dono Nawaase Hazarte Hassan
aur Hussain (raziallahu anhuma) ko kandhun

par sawaar karte huye kaha, aye Allah main jis
tarah in dono se muhabbat karta hun tu bhi unse

muhabbat kar aur jo in se muhabbat kare un se
bhi muhabbat kar.

Hazrath Hassan aur Hussain (raziallahu anhuma)
sab se zyaqda kis se Muhabbat karte they?

Hazrath Hassan aur Hussain (raziallahu anhuma)
sab se zyaqda Apne nana se Muhabbat karte they.

Jumu'ah ke Khutba ke Dauran kya hua?

Ek Jumu'ah Rasoolullah £ Khutba de rahe they
Hazrath Hassan (raziallahu anhu) daudte-daudte
Nabi ke Paas Aarahe they Gir-Gaye Nabi % ne
khutba rok kar godh mein liya phir khutba

jaari rakha.

Halaat-e-Namaz me kya hua?

Ek Martaba Rasoolullah 2 Namaz padha rahe they
Hazrath Hassan (raziallahu anhu) Sajde ki haalat
mein nana ki peet par sawaar ho gaye aur der tak

Baithey rahe.

Hazrath Hassan aur Hussain (raziallahu anhuma)
kis ke saath khelte they?

Hazrath Hassan aur Hussain (raziallahu anhuma)
Muhalle mein Bachchon ke saath khelte they.

Hazrath Hassan aur Hussain (raziallahu anhuma)
ke aksar khel kaise hua karte they?

Hazrath Hassan aur Hussain (raziallahu anhuma)
ke aksar khel siphahiyaana hua karte they.

Hazrath Hassan (raziallahu anhu) ko Nabi ne

kis se manaa kiya?

Ek martaba Hazrath Hassan (raziallahu anhu)
zakaat ka ek khajoor Munh mein rakh liya Aap #:
ne fauran manaa karte huwe kaha ke ham log
zakaat ka maal nahi khaate hain.

Hazrath Hassan aur Hussain (raziallahu anhuma)
ke nana ka inteqaal kab huwa?

Hazrath Hussain (raziallahu anhu) jab 7 saal ke
they tab nana ka integaal huwa.

Hazrath Hassan aur Hussain (raziallahu anhuma)
ki Ammi ka inteqaal kab huwa?

Jab Hazrath Hussain (raziallahu anhu) 7 saal 6
month ke they Ammi ka inteqaal huwa.

Nana ke inteqaal ke baad Hazrath Hassan aur
Hussain (raziallahu anhuma) kis se taleem Haasil ki?

Nana ke inteqaal ke baad Hazrath Abu bakr aur
Umer (raziallahu anhuma) se Taleem Haasil ki.

Hazrath Hassan (raziallahu anhu) ke baare

mein Nabi ne kya Dua ki?

Rasoolullah £ ne Hazart Hassan (raziallahu anhu) ke
baare mein Dau ki ke aye Allah main is se muhabbat
karta hun tu bhi is se muhabbat kar aur jo bhi is se
muhabbat kare ussey bhi muhabbat kar.

Rasollullah £ ne Hazrath Hassan aur Hussain
(raziallahu anhuma) ke baare mein kya khush khabri di?

Rasollullah # ne Hazrath Hassan aur Hussain
(raziallahu anhuma) ke baare mein kaha ke wo dono
jannati nau'jawaano ke sardaar honge.

Rasoolullah # ne witar ki Dua kis ko sikhai?

Rasoolullah #2 ne witar ki Dua Hazrath Hassan
(raziallah anhu) ko sikhaayi.

Hazrath Hassan (raziallahu anhu) ki sakhawat kaisi thi?

Ek martaba ek Aadmi Hazarth Hasssan ke baazu
baith-kar Dua kar'raha tha aye Allah mujhe10 hazaar
dir’ham ataa farma to Aap ghar gaye aur us Aadami
ko 10 hazaar ka Tohfa diya.

Hazrath Hassan kaise dil waale they?

Hazrath Hassan bahut bade dil waale they ek
martaba ek Ghulam Roti kha raha tha us ke paas
ek kutta tha, ek tukda Khud khaata aur ek Tukda
kutte ko khilaata Hazrath Hasssan (raziallahu anhu)
ne poocha aisaa kyun karte ho to us Ghulam ne
kaha mujhe sharm aati hai ke main akela khaata
rahun aur kutta mujhe dekhta rahe, Hazrath
Hassan (raziallahu anhu) ne us Ghulam ko aazaad
kar diya aur ek bagheecha bhi us ke hawaale kiya.

Hazrath Ali (raziallahu anhu) ke baad kis ko
khaleefa banaaya gaya?

Hazrath Ali (raziallahu anhu) ke baad Hazrath
Hassan (raziallahu anhu) ko khaleefa banaaya gaya.

Hazrath Hassan (raziallahu anhu) ke khilaafat ki
muddat kitni thi?

Hazrath Hassan (raziallahu anhu) ke Khilaafat ki
muddat 7 month 11 din thi.

Hazrath Hassan (raziallahu anhu) ki maut
kaise huwi?
Kisi ne Hazrath Hassan (raziallahu anhu) ko

khaane mein zaher (poison) diya tha usi zaher
(poison) ki wajaa se aap ka inteqaal huwa,

Hazrath Hassan (raziallahu anhu) ki tadfeen
kahan huwi?

Hazat Hassan (raziallahu anhu) ki tadfeen
Bagee mein huwi.

Matam kis ko kehte hain?

Kisi cheez par gham manaana ya seena koobi
karna matam kehlaata hai.

Kya Muharram me matam manaana jaayez hai?

Kahe muharram me matam manaana
jaayez nahi hai.

Log Mahe muharram me matam kyun
manaate hain?

Log Mahe muharram mein Hazrath Hussain
(raziallahu anhu) ki shahadat par matam

manaate hain.

Kisi ke integaal ya shahadat par kitne Din
gham kiya ja'sakta hai?

kisi ke inteqaal ya shahadat par sirf 3 Din tak hi
gham ka iz'haar kiya ja'sakta hai.

Kya matam ya gham ka iz'haar karne ke liye
black kapde (cloth) pahenna chahiye?

kisi Gham ke iz'haar ke liye black kapde
pahenna shaariyat mein nahi hai.

Kya Gham ke iz'haar ke liye jism ko
takleef dena jaayez hia?

Gham ke iz'haar ke liye jism ko takleef dena,
zakhmi karna ya Aag par chalna jaayez nahi hai.

Kya 10 muharram ko Taaziya
nikaalna jaayez hai?

10 muharram ko Tazia nikaalna Ghalat hai.

Kya 10 muharram ko Taaziya nikaalna
jaayez hai?

10 Muharram ke din roza rakh kar sunnat par
amal karne ke bajaaye sharbat pilaate hain
jo ke shariyat ki khilaaf warzi hai.

Kya 10 Muharram ko black ya green kapde
pahenne sahih hai?

10 Muharram ko black ya green kapde pahenna
shariyat mein saabit nahi hai.

Kya 10 Muharram ko Gham ke iz'haar ke liye
Nange pair chalna theek hai?

10 Muharram ko Gham ke iz'haar ke liye
nange pair chalna saabit nahi hai.

10 Muharram ko Hazrath Hussain (raziallahu anhu)
ke naam par nazar wa nyaaz karna kaisa hai?

10 Muharram ko Hazrath Hussain (raziallahu anhu)
ke naam par nazar wa nyaaz karna bid'at hai.

Kuch log Muharram ke mahine mein Khushi waale
kaam nahi karte hain kya ye sahih hai?

Muharram ke mahine ko Gham waala mahina
samajh kar Khushi waale kaam chhorh dena
saraasar nadaani hai.

Kya 10 Muharram ko karobaar karne se
tangi aati hai?

10 Muharram ko karobaar karne se rozi mein
tangi aane ka tasawwur mukammil ghalat hai.

Kya mahe muharram mein koi Khas pakwaan
pakaana sawaab hai?

Mahe muharram me koi khaas pakwaan
pakaana sawaab nahi hai.

Kya mahe muharram mein khichda
pakaana sunnat hai?

Mahe muharram mein khichda pakaana aur
sawaab samajhna bid'at hai.

SELE P 04

Kya mahe muharram mein Khusoosi taur par
Qabrastaan jaana sunnat hai?

Mahe muharram mein khusoosi taur par
qabrastaan jaana bid'at hai.

Kya mahe muharram mein shaadi karne ko
man'hoos samajhna sahih hai?

Mahe muharram me shaadi karne ko man'hoos
samajhna bilkul ghalat hai.

